
MULK HUQUQIDAN VOZ KECHISHNING AYRIM MASALALARI

Xodjiev Yunus Muxitdinovich,
Toshkent davlat yuridik universiteti
“Fuqarolik huquqi” kafedrasi dotsenti, PhD

Annotatsiya. Mazkur maqolada mulk huqugqini bekor qilishning asoslaridan biri sifatida mulk huquqgidan voz
kechishning ayrim masalalari tahlil qilingan. Magolada mulk huqugidan voz kechishning huqugqiy tabiati, uni bir
tomonlama bitim sifatida kvalifikatsiya gilish hamda uning shakliga qo‘yiladigan talablar ko‘rib chiqilgan. Ko‘char
va ko‘chmas mulkdan voz kechish o‘rtasidagi farq hamda mulk huquqining tugash paytiga alohida e’tibor
garatilgan. Maqolada voz kechish natijasida mulk huquqining tugashi mulkdorning voz kechishi va boshqa shaxs
tomonidan mulk huqugqini egallashidan iborat murakkab huquqiy tarkibni talab qilishi asoslangan.

Kalit so‘zlar: mulk huquqi, mulk huquqgidan voz kechish, mulk huqugqini bekor qilish, bir tomonlama bitim, ko‘char
mulk, ko‘chmas mulk, huquqiy tarkib, derelictio.

DOI: https://doi.org/10.47390/SPR1342V5S111Y2025N44

Kirish. Amaldagi fuqarolik kodeksining 197-moddasida mulk huquqi mulkdorning
ixtiyoriy suratda majburiyatni bajarishi, mulkdorning mol-mulk taqdirini hal qiladigan bir
tomonlama qaror qabul qilishi, sud qarori asosida mol-mulkni olib qo‘yish (sotib olish) yo'li
bilan, shuningdek mulk huquqini gonun asosida bekor qiluvchi gonunchilik hujjatiga asosan
bekor bo‘lishi nazarda tutilgan. Biroq, mulkdorning mulkdan voz kechishi orqali mulk
huqugqining bekor bo‘lishi asoslari keltirilmagan. Mulkdorlar tomonidan mulkdan voz kechish
orqali ham mulk huquqgini bekor qilishlari mumkin. Mulkdan voz kechish mulkdorlar
tomonidan aniq harakatlarni amalga oshirish orqali amalga oshiriladi.

Rossiya Federatsiyasi FKning 236-moddasida mulk huquqgini bekor qilishning
asoslaridan biri sifatida mulk huquqgidan voz kechish nazarda tutilgan. Fugaro yoki yuridik
shaxs 0z mulkiga bo‘lgan mulk huqugidan voz kechishi mumkin, buning uchun u buni e’lon
qilishi yoki mulkni egallash, foydalanish va boshqarishdan voz kechishini aniq ko‘rsatadigan

boshqa harakatlarni amalga oshirishi lozim, shu bilan birga ushbu mulkka nisbatan hech
ganday huquqni saqlab qolish niyati bo‘lmasligi kerak.

Mulk egasining voz kechishi (derelictio) mulk huquqini tugatish asosi sifatida hatto Rim
huqugida ham ma’lum bo‘lgan. Mulk egasi uni boshqa shaxsga o‘tkazmasdan, bir tomonlama
ixtiyoriy ravishda mulk huquqgidan voz kechsa va buyumni tashlab, egalikni to‘xtatsa, mulk
huquqi yo‘qolgan hisoblanardi. Bunday buyum (res nullius)ga aylanib, egallash (occupatio)
orqali qo‘lga kiritilishi mumkin edi. Derelictio “nemini jura obtruduntur” tamoyiliga asoslangan
edi (fuqarolik huquglari majburan yuklatilmaydi, har bir kishi o'z huquqidan istalgan vaqtda
voz kechishi mumkin). Buyumni tashlash agar bu mulk huquqini bekor qilishga qaratilgan
bo‘lsa, derelictio deb tan olinardi. Shuning uchun, mulk egasining bunday niyati bo‘lmasa,
masalan, buyum majburiy ravishda tashlangan bo‘lsa — yo‘qolgan yoki bo‘ron paytida
kemadan uloqtirilgan buyumlar mulk huquqi bekor bo‘lmagan Derelictio niyati hech qachon
taxmin qgilinmas, balki faktlar bilan tasdiqlanishi kerak edi[1, 248-249 b.]. Rim huquqgida mulk
egasining voz kechishi mulk huquqini bekor qilishning mustaqil asosi bo‘lgan, chunki egasiz
buyumlarning mavjudligi ruxsat etilgan shuning uchun, agar bir shaxs mulk huquqidan voz
kechsa, darhol boshqga shaxsga ushbu buyumga nisbatan mulk huquqi paydo bo‘lmaydi, balki u
faqat egallash (occupatio) orqgali hosil bo‘ladi [2, 209-210 b].

Yuridik adabiyotlarda mulk huquqgidan voz kechishni mulk huquqini bekor qilish asosi
sifatida o‘rganishga bag‘ishlangan maxsus tadqiqotlar mavjud emas. Faqat ayrim ishlarda bir
tomonlama bitimlar doirasida voz kechish masalasi ham ko‘rib chigiladi. Natijada, mulkdan voz
kechish yetarlicha o‘rganilmagan. Shu bilan birga, uning batafsil tahlili juda dolzarb
hisoblanadi. Kundalik hayot buyumlariga mulk huquqidan voz kechish keng tarqalgan. Kamroq
bo‘lsa-da, ko‘chmas mulkka mulk huquqgidan voz kechish holatlari ham mavjud. Amaliyotda
cheklangan ashyoviy huquqlarga (operativ boshqarish) voz kechish keng tarqalgan bolib,
ularga FK 181-modda 3-qismiga muvofiq mulk huquqini tugatish normalari tatbiq etiladi.
Bularning barchasi mulk huquqidan voz kechish institutini o‘rganishning amaliy ahamiyatini
ko‘rsatadi.

Mulk egasi tomonidan mulkdan voz kechishining huquqiy tabiati masalasi katta ilmiy
qiziqish uyg‘otadi va amaliy ahamiyatga ham ega.

Adabiyotlar tahlili va metodologiya. Ustunlik qiluvchi nuqtai nazarga ko‘ra, mulk
huqugidan voz kechish bir tomonlama bitim hisoblanadi. Shu bois, Yu.K. Tolstoy fikricha, mulk
egasi oziga tegishli buyumni tashlashi, agar bu buyumni yo‘q qilish bilan bog'liq bo‘lmasa, bir
tomonlama bitim orqgali mulk huquqini amalga oshirish sifatida baholanishi lozim [3, 191 b.].

Doktrinada murakkab huquqiy tarkibga kiruvchi har bir elementning ahamiyati bo‘yicha
yagona fikr yo‘q. 0.A. Krasavchikov huquqiy norma bilan belgilangan oqibat faqat tarkibga
kiruvchi barcha elementlar to‘liq yig‘ilgan holatda yuzaga kelishini tan olgan [4, 67 b.].

K.I. Sklovskiyning to‘g‘ri ta’kidlashicha, “har bir ashyoning oz mulkdori bo‘lishi lozim”
degan tamoyil mulkdorning o‘zi istagiga ko‘ra bekor qilinishi mumkin emas [5, 202 b.].

Biroq boshqa bir nuqtai nazar mavjud bo'lib, unga ko‘ra, mulk egasi buyumni tashlashi
bir tomonlama bitim deb tan olinmaydi, chunki bu amaliy harakatlar bo'lib, ularni huquqiy
natijaga erishishga qaratilgan deb hisoblash mumkin emas.

Ko‘proq asosli deb mulk huquqgidan voz kechish bir tomonlama bitim hisoblanadi degan
qarash hisoblanadi.

Avvalo, mulk huquqgidan voz kechish ma’lum huquqiy oqibatlarni keltirib chiqaradigan
huquqiy faktdir. Voz kechish amalga oshirilgan vaqtdan boshlab har gqanday uchinchi shaxs
mulk egasi voz kechgan mulkni 0z mulkiga olish imkoniyatiga ega bo‘ladi [6, 146-147 b.]. Mulk
egasining voz kechishi ixtiyoriy huquqiy aktni ifodalaydi. Amaldagi FKda mulk huquqidan voz
kechishga oid norma mavjud emas. Mulk egasining mulkdan voz kechishi nafaqat ixtiyoriy
harakat, balki aniq maqsad bilan amalga oshiriladi — mulk huquqi munosabatini bekor qilish
mulk egasining ushbu mulkka bo‘lgan huquq va majburiyatlaridan voz kechishi hisoblandi.
Shuning uchun uni huquqiy akt sifatida baholash lozim. Huquqiy aktlarga ma’'muriy aktlar va
bitimlar kiradi. Mulk egasining voz kechishini ma’muriy akt deb baholab bo‘lmaydi va uni
huqugqiy bitim deb hisoblash uchun asoslar mavjud.

FK 101-moddasiga ko‘ra, bitimlar deb fuqaro va yuridik shaxslarning fuqarolik
huqugqlari va majburiyatlarini o‘rnatish, o‘zgartirish yoki tugatishga qaratilgan harakatlari tan
olinadi. Avval ta’kidlanganidek, mulk huquqidan voz kechish mulk munosabatlarini tugatishga,
shuningdek, shaxsning mulk egasi sifatidagi mavjud huquq va majburiyatlarini yakunlashga
qaratilgan.

Muhokama. Ma’lumki, bir tomonlama bitimlar deb qonun, boshga huquqiy aktlar yoki
tomonlar kelishuvi bo‘yicha faqat bir tomonning irodasini bildirish kifoya qiladigan bitimlar
tan olinadi. Mulk egasining voz kechishi hagiqatan ham bir tomonlama bitim hisoblanadi,
chunki fagat mulk egasi o'z mulkidan voz kechish harakatlarini amalga oshiradi. Biroq, voz
kechish orqali maqgsad qilingan huquqiy oqibatlarga erishish uchun fagat mulk egasining
irodasini bildirish yetarli emas

Mulk huqugidan voz kechish bu huqugni boshga shaxsga o‘tishi bilan bog‘langan bo‘lishi
kerak. Chunki shubhasiz bu mulkni egasiz qolishidan, tashlab qo‘yilishidan saqlaydi, ya'ni
mulkka g‘amxo‘rlik giladigan shaxs bo‘lmagan holatni oldini oladi. Huqugni boshqa shaxsga
o‘tishi ham ixtiyoriy akt hisoblanadi. Shunday qilib, voz kechishning huquqiy natijasiga erishish
uchun faqat voz kechayotgan mulk egasining emas, balki mulkni qo‘lga kiritayotgan boshqa
shaxsning ham irodasini ifodalashi kerak. Shu munosabat bilan, mulkdan voz kechuvchi va
mulkni oluvchi shaxslarning ixtiyoriy harakatlarini ganday baholash masalasi yuzaga keladi.

Mulk egasining voz kechishi va keyinchalik huqugni boshqa shaxsga o‘tishi ikki
tomonlama bitim sifatida tan olinmaydi. Ikki tomonlama bitimning (shartnomaning) majburiy
belgisiga fagat ikki subyektning irodasini bildirish emas, balki tomonlarning irodalari
kelishilgan bo'lishi kerak (FK 102-moddasi 3-qism). Mulkdan voz kechish va mulk huquqini
boshqga shaxsga o‘tishi jarayonida har ikki ixtiyoriy harakat ma'lum huquqiy natijaga erishishga
qaratilgandir. Chunki har biri uchun turlicha, mulk egasi uchun o‘z huquqini bekor qilishi,
boshga shaxs uchun mulkni qo‘lga kiritishi, biroq bu harakatlar kelishilgan emas, bir
tomonlama irodalar bo‘lib, ikki tomonlama bitim shartnoma hisoblanmaydi.

Shu bilan birga, voz kechishni, oz-o‘zidan mavjud mulk huquqi munosabatini
tugatadigan bir tomonlama bitim deb hisoblash ham mumkin emas, chunki mulk huquqining
voz kechish payti mulk huquqgidan voz kechish, mulk huquqi boshqa shaxsga o‘tmaguncha,
mulk egasining ushbu mulkka bo‘lgan huquq va majburiyatlari bekor bo‘lmaydi.

Qabul qilish lozimki, mulk huquqgidan voz kechish natijasida mulk huqugqini tugatish
uchun murakkab huquqiy tarkib talab qilinadi, uning elementlari sifatida mulk egasining voz
kechishi va mulk huquqi boshqa shaxsga o‘tishini hisobga olish kerak.

Huquqiy tarkib deb huquqiy norma tomonidan belgilangan huquqiy oqibatlar yuzaga
kelishi uchun zarur bo‘lgan huqugqiy faktlar tizimi tushuniladi. Tarkib elementi huquqiy fakt
(vogea yoki harakat) hisoblanadi va faktik tarkib bilan alohida huquqiy fakt o‘rtasidagi
munosabat umumiy va alohida munosabatiga mos keladi. Shu bilan birga, yana bir bor
ta’kidlash lozimki, huquqiy norma bilan belgilangan oqibat fagat to‘liq shakllangan tarkib, ya’ni
tarkib elementlarining barchasi birgalikda mavjud bo‘lganida yuzaga keladji; tarkibning har bir
elementi alohida holatda bunday natijaga olib kelmaydi.

Sobiq mulkdorning voz kechishiga har qanday yuridik ahamiyatni inkor etish to‘g‘ri
bo‘lmas edi. Voz kechishning o‘zi mulk huquqgining bekor bo‘lishi kabi huquqiy natijani
ta’'minlamaydi, biroq voz kechish mavjud bo‘lmagan taqdirda boshqa shaxsning ushbu huquqni
egallashi ham mumkin emas.

Mulkdan voz kechayotgan shaxsning mulk huquqi fagat butun huquqiy tarkib to‘liq
shakllanganidan keyingina tugaydi. Shu bilan birga, ushbu mol-mulkka nisbatan mulk huquqi
boshqga shaxs tomonidan egallangunga qadar mulkdor oz huquq va majburiyatlarini saqlab
goladi, shu sababli u istalgan vaqtda bu mol-mulkni yana o‘z egaligiga, foydalanishiga va
tasarrufiga qabul qilishga haqli. Biroq, u mazkur mol-mulk keltirgan zarar uchun javobgar
bo‘ladi hamda uni saqlash bilan bog‘liq xarajatlarni ham o‘zida saqlaydi. Bu qoida shubhasiz
shuni tasdiqlaydiki, faqat yuridik faktlarning birgalikda mavjudligi huquq normasida nazarda
tutilgan huquqiy oqibatlarni vujudga keltiradi. bu holda mulkdor voz kechgan mol-mulkka
nisbatan mulk huqugqi bekor bo‘ladi.

Oldin ta’kidlangan mulk egasining buyumlarni tashlab yuborish orqali voz kechishi bir
tomonlama bitim emas, chunki bu amaliy, huquqiy bo‘lmagan harakat bo‘lib, huquqiy natijaga
erishishga garatilgan deb hisoblanmaydi degan e’tiroz yetarlicha asosli emas. Huquqiy aktni
amalga oshirayotgan shaxsning harakatlari maqsadga yo‘naltirilgan deb tushuniladi, ya’'ni
shaxs o‘z harakati qanday natija berishini tasavvur qilishi kerak, ammo subyekt huquqiy
ogibatni barcha tafsilotlari bilan tasavvur qilishi shart emas. Shu munosabat bilan, muhokama
gilinayotgan masalaga nisbatan shuni aytish mumkinki, buyumlarni tashlab yuborish orqali
subyekt, harakatining barcha huquqiy oqibatlarini to‘liq tasavvur gilmasa ham, mulk huquqi
munosabatlarini bekor qilish, ushbu mulk bo‘yicha mulk egasining huquq va majburiyatlaridan
voz kechish maqgsadini ko‘zlaydi.

Mulk huqugidan voz kechishni shartli (conditiotacita) deb ataluvchi taxminiy shart
ostida amalga oshirilgan bir tomonlama bitim sifatida baholash to‘g'ri ko‘rinadi. Bu shart bitim
tarkibiga kiradi va uning zaruriy xususiyatini tashkil etadi.

Mulk huquqgidan voz kechishni shartli bitim deb tan olib ham bo‘lmaydi chunki, mulk
huquqining voz kechish uning voz kechish payti bilan bog'liq bo‘ladi.

FK 104-moddasi 1-qismiga muvofiq, agar taraflar huquq va burchlarning kelib chiqishini
yuz berishi yoki bermasligi noma’lum bo‘lgan holatga bog‘liq qilib qo‘ysalar, bitim kechiktirish
sharti bilan tuzilgan hisoblanadi. Shunday qilib, shartli (suspensiv) bitim — bu faqat shunday
sharoit yuzaga kelganda huquqiy oqibatlar Kkeltiradigan bitimdir. Demak, mulkdorning
mulkdan voz kechishi haqidagi irodasi bilan shartli bitim tuzilmasi orasida tashqi o‘xshashlik
mavjud. Chunki mulk egasining voz kechishi fagat boshga shaxs ushbu mulk huquqini qo‘lga
kiritganda mulk huquqining tugashiga olib keladi, ammo bu shaxsga nisbatan holat noma’lum
u yuz beradimi yoki yo‘q noanigligicha qoladi. Shunga ko‘ra, voz kechishni shartli bitim deb
hisoblash mumkin emas. Asoslash mumkin bo‘lgan jihatlar quyidagicha. Birinchidan, bitimdagi

shart har doim tomonlardan Kkelib chigadi, bu “amal gilayotgan shaxslarning erkin garori”
hisoblanadi, holbuki voz kechish orqali mulk huquqining bekor bo‘lishi uchun mulk huquqi
boshqga shaxsga o‘tishi kerak. Ikkinchidan, bitimdagi shart har doim “tasodifiy”, “qo‘shimcha”
payt bo‘lib, bitimda bo‘lishi yoki bo‘lmasligi mumkin va agar tomonlar uni belgilamasa ham
bitim huquqiy kuchga ega.

Natijalar. Shu munosabat bilan ta’kidlash joizki, tabiatan o‘zi noma’lum holatga bog‘liq
bo‘lgan va yuridik kuchi ana shu holatga garab belgilanadigan bitimlar mavjud.

Bu holatlar condiciones tacitae (oldindan aytilmagan shartlar) deb ataladi, biroq bunday
oldindan aytilmagan shartlar haqiqiy shartlar hisoblanmaydi, shuning uchun ular mavhum
(sukut saglangan) shartlar deb yuritiladi. Sukut saglangan shartlar bitimlar sharti sifatida
FKning 104-moddasida belgilangan ma’nodagi shartlar hisoblanmaydi.

Bir tomonlama bitim sifatida voz kechishni quyidagicha tavsiflash mumkin:

1. Voz kechish — mulk huqugqini bekor qilishga garatilgan bir tomonlama bitim.

2. Mulk huqugidan voz kechish faqat shartsiz bo‘lishi mumkin. Mulk egasining mulkdan
voz kechish bo‘yicha harakatlari, agar u ushbu mulk bo‘yicha qandaydir huqugqlarni
saglab qolmoqchi bo‘lsa, mulk huqugidan voz kechish sifatida tan olinmaydi va mulk
huqugqini tugatish asosini tashkil etmaydi.

3. Bu mugqobil to‘lov nazarda tutilmaydigan bitim.

4. Voz kechish boshqga shaxslarni bir tomonlama vakolatlantiruvchi bitim hisoblanadi,
chunki u har bir shaxsni passiv tarzda tiyilib turish majburiyatidan ozod qiladi va
mulkdor voz kechgan mol-mulkka istalgan shaxs tomonidan egalik qilish imkonini
beradi.

Mulk huqugidan voz kechishni bir tomonlama majburiyat yuklovchi bitim sifatida
baholangan yuritilgan yuridik adabiyotlardagi yondashuv bilan kelishish qiyin [7, 59-64 b].
Ma'lumki, bir tomonlama bitimlar bir tomonlama vakolatlantiruvchi bo‘lishi mumkin, ya’ni
bunday bitimlar orqali “shaxs o‘zini ozi majbur qiladi va shu tariga boshqa shaxsga
(shaxslarga) muayyan subyektiv huquqgni beradi.” yoki bir tomonlama majburiyat yuklovchi,
“ular natijasida boshga shaxslar uchun majburiy bo‘lgan huquqiy sohada o‘zgarishlar yuz
beradi”. Bir tomonlama majburiyat yuklovchi bitimlar boshqa shaxslarning huquqiy sohasiga
to‘g'ridan-to‘g'ri ta’sir ko‘rsatadi, ularga ma’lum ijobiy majburiyat yuklaydi yoki ma’lum
huqugdan mahrum qiladi, yoki bunday to‘g‘ridan-to‘g‘ri salbiy ta’sirni o‘zida aks ettirmay, har
bir kishi uchun salbiy majburiyatlar yuklaydi. Mulkdorning mulkdan voz kechishi uchinchi
shaxslarga salbiy huquqiy oqibat keltirmaydi. Mulk huquqidan voz kechish orqali mulkdor
boshga shaxs(lar)ga hech qanday majburiyat yuklamaydi (na ijobiy, na salbiy), hech kimni
mavjud huquqgidan mahrum qilmaydi, aksincha, barcha uchinchi shaxslardan passiv chekinish
majburiyatini olib tashlaydi va har bir kishiga mulkni egallash imkoniyatini beradi. Va garchi
voz kechishda mulk egasining irodasi oz huquqini bekor qilishga qaratilgan bo‘lsada, boshqga
shaxsga mulk huquqini berishga emas (mulk huquqini topshirishdan farqli ravishda), qonun
voz kechish bilan istalgan shaxsning ushbu mulk huquqini qo‘lga kiritish imkoniyatini
bog‘laydi.

5. Mulk huqugidan voz kechish, jumladan yer uchastkasidan ixtiyoriy ravishda voz
kechilganda qonunchilikda uning tartib va shartlari belgilanmagan. Umuman yer
uchastkasiga bo‘lgan huquqdan voz kechilganda voz kechish ham yer uchastkasiga
bo‘lgan huquqni ro‘yxatda o‘tkazuvchi organ tomonidan gabul qilinishi lozim. Masalan,

RF Yer kodeksining 53-moddasiga muvofiq, yer uchastkasiga bo‘lgan mulk huquqgidan
voz kechish mulkdor tomonidan bunday voz kechish to‘grisidagi arizani huquqni
ro‘yxatga oluvchi organga taqdim etish orqali amalga oshiriladi. Shuning uchun u
ro‘yxatga olish organi tomonidan gabul qilinishini talab qiluvchi bir tomonlama bitim
sifatida tan olinishi lozim. Boshqa mulk bo‘yicha voz kechish esa boshqa shaxslar
tomonidan qabul qilinishni talab qilmaydigan bitimdir. Bunday bitimlar, ma’lum
shaxslar yoki hatto noma’lum shaxslar doirasiga oid huquqiy oqibatlarni ularning qabul
qilishiga qaramay yuzaga keltiradigan bitimlar hisoblanadi.

6. Voz kechishni tasarruf etuvchi bitim sifatida tan olish lozim, chunki u majburiyat
munosabatlariga emas, balki mutlag huquqiy munosabatlar sohasidagi oqibatlarga
ya’ni, bir shaxsning mulk huqugqini bekor bo‘lishi va boshqa shaxsda ushbu huqugning
vujudga kelishiga olib keladi.

Shunday qilib, mulk huquqgidan voz kechish huquqiy tabiatiga ko‘ra mulk huqugqini
bekor qilishga qaratilgan bir tomonlama bitim hisoblanadi. Mulk huquqining tugashi esa
murakkab faktlar tarkibi ya'ni, mulkdorning voz kechishi va ushbu mol-mulkka nisbatan mulk
huquqining boshqa shaxs tomonidan egallanishi fakti bilan mavjud bo‘lishi bilan bog‘liq. Mulk
egasining mulkdan voz kechishi fagat uning huquqini bekor qilish imkoniyatini yaratadi, bu esa
fagat ushbu mulk huquqi uchinchi shaxsga o‘tganda va shu paytda amalga oshadi. Mulk
egasining voz kechishi huquqni bekor qilish asosini tashkil giladi, mulk tashlab ketilganidan
keyin uchinchi shaxs tomonidan qo‘lga kiritilishi esa, mulk huquqini bekor qilish usuli sifatida
tan olinishi lozim.

Bunday yuridik konstruksiya, shu bilan birga, voz kechishni mulk huquqini bekor
qiluvchi yuridik fakt sifatida, ya’'ni mulk huquqining tugashi uchun mustaqil asos sifatidagi
ahamiyatidan mahrum qilmaydi. Mulkdorning voz kechishini faqat shartli ravishdagina
huquqni bekor qiluvchi yuridik fakt deb bo‘ladi, degan fikrga garshi ravishda, uning haqiqiy
huquqni tugatuvchi fakt bo‘lganligi saqlanib qoladi. Voz kechishni shartsiz huquqgni tugatishga
olib keluvchi huquqiy fakt sifatida tan olishni asoslash uchun quyidagilarni keltirish mumkin.
Voz kechish amalga oshirilgan paytdan boshlab mulkdorning huquqiy maqomi muayyan
xususiyatlarga ega bo‘ladi. 0z huquqgidan voz kechib, uni kelgusida egallashni xohlamasdan,
hatto mulkka faktik egalikni yo‘qotgan holda ham, unda baribir mulkdorlik majburiyati davom
etadi. Mol-mulkni saqglash, soliq va yig‘imlarni to‘lash, mol-mulkning tasodifiy halokati yoki
zararlanishi xavfini zimmasiga olish, eng asosiysi mulkdor o‘zining mulkdorlik ne’matlaridan
endilikda foydalanmasa ham mol-mulk uchinchi shaxslarga yetkazgan zararni qoplash
majburiyati saqlanib qoladi. Mulk huquqi mulkdor zimmasiga nafagat moddiy yuk va
mas’uliyatnigina, balki ijtimoiy mas’uliyatni ham yuklaydi. Mulkdor bu majburiyatlardan o‘z
xohishiga ko‘ra voz kechishga haqli emas.

Ashyoni uchinchi shaxs tomonidan mulk qilib olinguniga gqadar mulk huquqining
mulkdorda saqlanib qolishi esa besohib mulk muammosini hal etishga xizmat qiladi va
mulkning saqlanib qolishini ta’'minlashga qaratilgandir. Mulkdor o‘zining mulkini amaldagi
gonunchilikda belgilangan talab va qoidalarga rioya etgan holda, uchinchi shaxslarga zarar
yetkazilishi ehtimolini bartaraf etgan holda, tegishli tarzda saglashi shart, shuningdek zarur va
oqilona ehtiyot choralarini ko‘rishi lozim. Agar shuning o‘ziga qaramay, mulk tomonidan zarar
yetkazilsa, bunday zarar uchun javobgarlik to‘liq hajmda mulkdor zimmasiga yuklanadi.

Uchinchi shaxslar va jamiyatning o‘zi hamda atrof-muhit manfaatlarini himoya qilish
magqgsadida “mulk huquqgidan voz kechish ushbu mol-mulkka nisbatan mulkdorning huquq va
majburiyatlari boshqa shaxs unga nisbatan mulk huquqini qo‘lga kiritgunga gqadar bekor
qilishiga olib kelmaydi” degan qoidaning asosiy ahamiyati ham aynan shunda deb hisoblanadi.
Shu nuqtai nazardan kelib chiqib, ushbu qoida to‘laqonli ravishda asoslanishi ijtimoiy jihatdan
shartlangan va adolatli hisoblanadi.

Qiymati past bo‘lgan mol-mulk (maishiy chiqindilar, turli xil tashlanmalar)ga nisbatan
mulkdor undan voz kechgan paytdan boshlab mulk huquqi tugaydi, degan taassurot uyg‘onishi
mumkin, ammo amalda bu bunday emas. amaliyotda mahalliy hokimiyat organlari organi
tomonidan shahar va boshqa aholi punktlari hududlarida maishiy chiqindilarni yig‘ish uchun
konteyner maydonchalarini ajratishi, munitsipal tuzilmaning besohib ashyolarga mulk
huquqini egallash istagidan dalolat beruvchi harakatlar sifatida baholanishi mumkin. Bunday
vaziyatda fugaroning tashlab yuborilgan ashyolarga bo‘lgan mulk huquqidan voz kechishi unga
tegishli mol-mulkni saqlash yukining tugash paytini belgilaydi, yordamchi belgi esa, ushbu
ko‘char ashyolarga nisbatan munitsipal mulk huquqining vujudga kelishi vaqtidir.

Shu masalani hal qilish uchun quyidagilarni hisobga olish zarur. Ishlab chiqarish va
iste‘'mol chiqindilari ustidan mulk huquqi O‘zbekiston Respublikasining “Chiqindilar
to‘grisida”gi qonunning 4-moddasiga muvofiq, chigindi qaysi xom ashyo, materiallar, xomaki
mahsulotlar, boshqa buyum yoki mahsulotlardan, shuningdek tovarlardan (mahsulotlardan)
foydalanish natijasida hosil bo‘lsa, chigindilarga bo‘lgan mulk huquqi shularning egasiga
tegishli bo‘ladi.

Agar chigindilar mulkdor tomonidan tashlab yuborilgan yoki mulk huquqgidan voz
kechish maqgsadida boshqa tarzda qoldirilgan bo‘lsa, ushbu tashlangan chiqgindilar joylashgan
yer uchastkasining, suv havzasining yoki boshga obyektning mulkdori, undan foydalanuvchisi
yoki unda egalik qiluvchi shaxs ulardan foydalanishga kirishish yoxud ularni mulkka
aylantirishni tasdiglovchi boshga harakatlarni amalga oshirish orqali ularni oz mulkiga
o‘tkazishi mumkinligi masalasi “Chiqindilar to‘grisida”’gi qonunda aks etmagan. Vazirlar
Mahkamasining 2018-yil 2-oktyabrdagi 787-son qarorining 1-ilovasi bilan tasdiglangan
“Sanitariya jihatidan tozalash infratuzilmasi obyektlarini joylashtirish va ulardan foydalanish
hamda maishiy chiqindilar bilan bog'liq ishlarni amalga oshirish qoidalari’ning 12-bandida
mabhalliy ijro etuvchi hokimiyat organlari fuqarolarning o‘zini o‘zi boshqarish organlari
ko‘magida xususiy uy-joy mulkdorlari shirkati, professional boshqaruv tashkiloti yoki tegishli
hududda yashovchilarning bevosita murojaati bo‘yicha chiqindilarni to‘plash shoxobchalarini
joylashtirish joylarini aniqlash bilan bog‘liq masalalarni hal qilishlari belgilangan. Shahar va
boshga aholi punktlarida konteyner maydonchalari mahalliy hokimiyat tomonidan ajratiladi va
ular ushbu organning mulkidagi yer maydonlarida joylashadi. Shu bilan birga, maydonchalarni
ajratish ularning mulkiga aylanishi sifatida qabul qilinishi giyin. Konteyner maydonchasidan
olib chiqgilgan chiqindilar kommunal xizmat ko‘rsatish tashkilotlari tomonidan poligonlarga
tashlanadi, ammo bu tashkilotlar chiqindilarni oz mulkiga aylantirish maqsadida harakat
qilmaydi, ular fagat xizmat shartnomasi asosida chiqindilarni tashiydi, mulk huquqi ularga
o‘tmaydi. Chigindilar poligonlarga yetkazilgach, ular mahalliy hokimiyat mulkiga kiradi. Shu
bois, xususiy mulk huquqgidan voz kechish va chigindilar ustidan mahalliy hokimiyat mulk
huquqi paydo bo‘lishi payti chigindilar poligon yoki boshqa ajratilgan obyektga yetkazilgan
payt hisoblanadi.

Mulk huqugidan voz kechish shakli masalasi alohida ko‘rib chiqishni talab qiladi.
Mulkdorning mulk huquqidan voz kechishi to‘g'risida e’lon qilishi yoki mulkka egalik qilish,
undan foydalanish va uni tasarruf etishdan voz kechganini aniq ko‘rsatadigan boshqa
harakatlarni amalga oshirishi, bunda ushbu mulk bo‘yicha hech qanday huquqgni saglash niyati
bo‘lmasligi kerak. Ushbu harakat imperativ xususiyatga ega, ya'ni u ishtirokchilarga ma’'lum bir
xulg-atvor qoidasini belgilaydi va ularning o‘zaro munosabatlarini mustaqil tartibga solish
imkoniyatini bermaydi. Voz kechish faqat fugaro yoki yuridik shaxs o‘zining mulki hisoblangan
ashyoga bo‘lgan mulk huquqgidan ushbu haqda e’lon qilish yoki undan egalik qilish, foydalanish
va tasarruf etishdan voz kechishini aniq tasdiglovchi boshqa harakatlarni amalga oshirish
orqali voz kechishi mumkin, bunda u ushbu mol-mulkka nisbatan qandaydir huquqlarni saqlab
qolish niyatiga ega bo‘lmasligi lozim. Shu bilan birga, shaxsning yer uchastkasiga bo‘lgan
huquqidan voz kechish shakli va tartibi Yer kodeksida ham belgilanishi kerak. Shunga ko‘ra, yer
uchastkasiga bo‘lgan mulk huquqgidan voz kechish masalasini ham ko‘rib chiqish lozim.
Ko‘chmas mulkning iqtisodiy va ijtimoiy ahamiyatini, uning maxsus huquqiy rejimini hisobga
olgan holda, voz kechishning alohida tartibi va shakli belgilanishi lozim. Mulk huquqgidan voz
kechish tartibi va shakllarini ko‘char va ko‘chmas mulk uchun ajratilishi kerak. Mulk huqugidan
voz kechish shakllariga oid qoidalari ko‘char mulkka nisbatan qo‘llanilishi mumkin. Bunday
mulk huquqidan mulkdor e’lon qilish orqali yoki boshqa harakatlarni amalga oshirish yo‘li bilan
voz kechishi mumkin. Ushbu harakatlar amalda konklyudent harakatlardir, masalan, mulkdor
mulkini tashlashi yuborishi, uni chigindixonaga tashlab ketishi mumkin va hokazo. Ko‘char
mol-mulkka nisbatan voz kechishni amalga oshirish shaklida qat’iy talabning mavjud emasligi
to‘liq asoslidir, zero mulkdorning faktik xatti-harakatlari (ashyoni tashlab yuborishi, qoldirib
ketishi) uning niyatini boshqalar uchun yetarlicha ravshan ifoda etadi va bundan tashqari
tasdiqgni talab gilmaydi.

Mulkdorning ko‘chmas mol-mulkni qoldirib ketishi, uning “qarovsiz holda tashlab
qo‘yilishi” esa ham mulk huquqidan voz kechishni, ham huquqgni amalga oshirishdan voz
kechishni anglatishi mumkin bo‘lib, bu holatlar turlicha huquqiy oqibatlarni keltirib chiqaradi.
Yer uchastkasiga bo‘lgan mulk huquqidan voz kechish fagat ushbu haqdagi tegishli arizani
ko‘chmas mulkka bo‘lgan huquqglarni va u bilan bog‘liq bitimlarni davlat ro‘yxatiga oluvchi
organga taqdim etish shaklida amalga oshiriladi. Yer uchastkasiga bo‘lgan mulk huquqi ushbu
huquqgning bekor bo‘lganligi to‘g‘risidagi davlat ro‘yxatiga olingan sanadan amalga oshiriladi.

Xulosa. Mulk huqugidan voz kechish masalasini tadqiq etish quyidagi asosiy xulosalarga
kelishga imkon beradi:

Birinchidan, mulk huqugidan voz kechish mulk huqugqini bekor gilishning mustaqil asosi
hisoblanadi va amaldagi Fuqgarolik kodeksida alohida qonuniy aks ettirishni talab qiladi.

Ikkinchidan, voz kechishni mulk huquqini bekor qilishga qaratilgan shartsiz, bir
tomonlama, vakolatlantiruvchi va tasarruf etuvchi bitim sifatida tasniflash lozim.

Uchinchidan, mulk huquqining to‘lig bekor bo‘lishi uchun murakkab huquqiy tarkib
zarur bo‘lib, unga mulkdorning voz kechishi va boshqa shaxs tomonidan mulk huquqini
egallash kiradi.

To‘rtinchidan, ko‘char va ko‘chmas mulkdan voz kechish turli shakl va tartibda amalga
oshirilishi kerak. Ko‘char mulkdan voz kechish e’lon qilish yoki konklyudent harakatlar orqali,
ko‘chmas mulkdan voz kechish esa fagat yozma shaklda va davlat ro‘yxatidan o‘tkazish orqali
amalga oshirilishi lozim.

Beshinchidan, voz kechishga gqaramay, mulk huquqi boshqa shaxsga o‘tgunga gadar

mulkdor barcha majburiyatlarni, jumladan mulk tomonidan Kkeltirilgan zarar uchun
javobgarlikni saqlab qoladi.

